
SKOLSKE PRILIKE NA PODRUCJU BOSANSKE
KRUPE I NJENE OKOLINE U VRIJEME
AUSTROUGARSKE UPRAVE

Apstrakt: O razvoju Skolstva na Sirem podrucju Bosanske Krupe
tokom austrougarske uprave (1878-1918) napisano je veoma malo radova. Nije
poznata ni jedna cjelovita historijska studija koja tretira iskljucivo razvoj
Skolstva na ovom podrucju tokom okupacionog perioda. Izuzetak predstavlja
knjiga Elvire Islamovi¢ pod nazivom ,, Skolstvo i obrazovanje na podrucju
okruga Biha¢ za vrijeme austrougarske uprave*, izdana u  Bihacu 2008.
godine koja u jednom dijelu obraduje razvoj Skolstva na bosanskokrupskom
podrucju. Kao polazna literatura za proucavanje proslosti Bosanske Krupe i
njene okoline uopcée uzima se djelo grupe autora pod nazivom ,, Bosansko-
krupska opstina u ratu i revoluciji“ izdana u Bosanskoj Krupi 1969. godine u
kojoj je prikazan okvirni pregled bosanskokrupske historije do prvih godina
poslije Drugog svjetskog rata i djelimicno razvoj skolstva tokom osmanskog,
austrougarskog i perioda izmedu dva svjetska rata, a u novije vrijeme i sljedeca
djela: Mithad Kozlicié, ,, Stanovnistvo i naselja Unsko-sanskog podrucja 1879-
1921. godine*, Biha¢ 1999; Mirza Ahmetbasi¢, Adnan Hafizovi¢, Osnovna
Skola ,,Otoka* od osnivanja do danas, Biha¢ 2008; Emin Mesi¢, Fikret Midzic,
»Mali Pset 1272. Tvrdava Krupa, Prilozi za monografiju Bosanska Krupa*,
Bosanska Krupa 2012; Asmir Crnki¢, Mirza Ahmetbasié¢, ,, Bosanska Krupa u
vrijeme austrougarske uprave *, Biha¢ 2020. i dr. Razvoj Skolskih prilika tokom
osmanske i austrougarske uprave djelimicno je obradivan dovodenjem u
kontekst prilikom obrade drugih tema. Autor u ovom radu govori o Skolskim
prilikama na podrucju Bosanske Krupe i njene okoline na razmedu 19. i 20.
stolje¢a. Paznja je posvecena osnivanju i radu konfesionalnih osnovnih i
srednjih Skola koje su djelovale tokom osmanskog perioda, a ciji rad se
nastavio i nakon 1878. godine, te osnivanju i djelovanju prvih drzavnih
osnovnih Skola na Sirem bosanskokrupskom podrucju. Razvoj Skolskih prilika
na podrucju Bosanske Krupe u vrijeme osmanske uprave nije se razlikovao od
drugih bosanskohercegovackih sredina. Za potrebe muslimanskog stanovnistva

HISTORIJSKI POGLEDI 6 - HISTORICAL VIEWS 6



HISTORIJSKI POGLEDI 6 - HISTORICAL VIEWS 6

Mr. Mirza AHMETBASIC

otvarani su sibjan mektebi, nesto kasnije ruzdija i medresa, a za potrebe
pravoslavne djece pravoslavne osnovne skole. Pravoslavne osnovne Skole na
bosanskokrupskom podrucju najprije su otvorene u Jasenici, Bosanskoj Krupi i
Velikoj Rujiskoj. Austrougarska vlast se i na podrucju Bosanske Krupe i njene
okoline susrela sa izuzetno visokim stepenom nepismenosti stanovnistva.
Krajem osmanske uprave nepismenost stanovnistva iznosila je vise od 95%.
Pored toga, redovan odgojno-obrazovni proces vrlo Cesto prekidale su razne
zarazne bolesti koje su pogadale ovo podrucje o cemu svjedoce brojni
historijski izvori. Osjecao se i veliki nedostatak strucnog uciteljskog kadra.
Veliki broj ucenika doraslih za pocetak skole, potreba obrazovanja djece
doseljenih stranaca i dr. bio je dovoljan signal nadleznim viastima da se i u
Bosanskoj Krupi osnuje jedna drzavna osnovna Skola. U selima u okolini
Bosanske Krupe drzavne osnovne Skole otvorene su relativno kasno. U periodu
od 1887. do 1913. godine narodne osnovne skole pocele su sa radom u Otoci,
Velikom Radicu, Hasanbegovoj Jasenici, Ivanjskoj, Vranjskoj, HaSanima i
Buzimu. Medutim, kod godine osnivanja pojedinih Skola npr. Otoka, Veliki
Radi¢ i Hasanbegova Jasenica postoje razilazenja istrazivaca. Stanovnistvo
pravoslavne  vjeroispovijesti  daleko vise je odobravalo otvaranje
interkonfesionalnih osnovnih Skola u svojim sredinama, nego muslimansko
stanovnistvo, bez obzira Sto su austrougarske viasti, tamo gdje je bilo moguce,
zakonskim propisima regulirale i formiranje posebnih Zzenskih odjeljenja u
narodnim osnovnim Skolama. Godina 1880. oznacila je prekretnicu u razvoju
Skolstva na Sirem bosanskokrupskom podrucju. Te godine sa radom je pocela
Narodna osnovna skola u Bosanskoj Krupi koja je djelovala tokom cijelog
austrougarskog perioda. Medutim, odredeni istrazivaci tvrde da je ova
obrazovno-odgojna ustanova pocela sa radom 1884. odnosno 1885. godine.
Bila je jedan od glavnih obrazovnih centara i rasadnik brojnih kulturno-
prosvjetnih aktivnosti na ovom prostoriu.

Kljuéne rije¢i: Bosanska Krupa, pravoslavna osnovna Skola, sibjan
mekteb, medresa, mektebi ibtidaija, ruzdija, narodna osnovna skola, ucitelj.

THE STATE OF SCHOOL SYSTEM IN BOSANSKA KRUPA AND ITS
SURROUNDINGS DURING AUSTRO-HUNGARIAN
ADMINISTRATION

Abstract: Very few papers have been written about the development of
education in the wider area of Bosanska Krupa during the Austro-Hungarian
administration (1878-1918). No comprehensive historical study is known that
treats exclusively the development of education in this area during the
occupation period. An exception is the book by Elvira Islamovi¢ entitled
,,Schooling and education in the Biha¢ district during the Austro-Hungarian
administration*, published in Biha¢ in 2008, which in one part deals with the

development of schooling in the Bosnian Krupa area. The starting point for the
study of the past of Bosanska Krupa and its surroundings is the work of a group
of authors entitled ,, Bosnian-Krupska municipality in the war and revolution *
published in Bosanska Krupa in 1969, which presents a rough overview of
Bosnian Krupa's history until the first years after World War I1. war and partly
the development of education during the Ottoman, Austro-Hungarian and the
period between the two world wars, and more recently the following works:
Mithad Kozlicié, ,, Population and settlements of the Una-Sana area 1879-
1921. godine*, Biha¢ 1999; Mirza Ahmetbasi¢, Adnan Hafizovi¢, Osnovna
Skola “Otoka* od osnivanja do danas, Biha¢ 2008; Emin Mesi¢, Fikret Midzic,
“Mali Pset 1272. Tvrdava Krupa, Prilozi za monografiju Bosanska Krupa*,
Bosanska Krupa 2012; Asmir Crnki¢, Mirza Ahmetbasic¢, ,, Bosanska Krupa
during the Austro-Hungarian administration”, Biha¢ 2020 and others. The
development of school opportunities during the Ottoman and Austro-Hungarian
administrations was partially addressed by bringing them into context when
dealing with other topics. In this paper, the author talks about school
opportunities in the area of Bosanska Krupa and its surroundings at the turn of
the 19th and 20th centuries. Attention is paid to the establishment and
operation of confessional primary and secondary schools that operated during
the Ottoman period, and whose work continued after 1878, and the
establishment and operation of the first state primary schools in the wider
Bosnian Krupa area. The development of school conditions in the area of

Bosanska Krupa during the Ottoman rule did not differ from other parts of
Bosnia and Herzegovina. For the needs of the Muslim population, sibjan
mektebs were opened, somewhat later ruzdija and madrasas, and for the needs
of Orthodox children of the Orthodox primary school. Orthodox primary
schools in the Bosnian Krupa area were first opened in Jasenica, Bosanska
Krupa and Velika Rujiska. The Austro-Hungarian government also
encountered an extremely high level of illiteracy in the area of Bosanska Krupa
and its surroundings. At the end of the Ottoman rule, the illiteracy of the
population was more than 95%. In addition, the regular educational process
was very often interrupted by various infectious diseases that affected this area,

as evidenced by numerous historical sources. There was also a great lack of
professional teaching staff. A large number of students who are old enough to
start school, the need for education of children of immigrant foreigners, etc. it
was a sufficient signal to the competent authorities that a state primary school
be established in Bosanska Krupa as well. In the villages around Bosanska
Krupa, state primary schools opened relatively late. In the period from 1887 to
1913, public primary schools began operating in Otoka, Veliki Radic,

Hasanbegova Jasenica, Ivanjska, Vranjska, Hasani and Buzim. However, in the
yvear of establishment of certain schools, e.g. Otoka, Veliki Radi¢ and
Hasanbegova Jasenica there are differences between researchers. The
Orthodox population was far more in favor of opening interfaith primary
schools in their communities than the Muslim population, despite the fact that

the Austro-Hungarian authorities, where possible, regulated the formation of
special women's classes in public primary schools. The year 1880 marked a
turning point in the development of education in the wider Bosnian Krupa area.
That year, the People's Primary School in Bosanska Krupa started operating,
which operated throughout the Austro-Hungarian period. However, certain
researchers claim that this educational institution began operating in 1884 and
1885, respectively. It was one of the main educational centers and a nursery for
numerous cultural and educational activities in this area.

Key words: Bosanska Krupa, orthodox primary school, sibjan mekteb,
madrasa, mektebi ibtidaija, ruzdija, primary school, teacher.

Uvod

Podrucje Bosanske Krupe i njene okoline doslo je pod austrougarsku
upravu krajem 1878. godine. Okupaciona vlast je za vrijeme svoje uprave u
Bosni 1 Hercegovini izvrSila cCetiri sluzbena popisa stanovnistva. Prema
rezultatima prvog popisa stanovni§tva iz 1879. godine na podrucju
bosanskokrupskog kotara ukupno je evidentirano 28.350 stanovnika. U vjerskoj
strukturi najve¢i broj zauzimalo je pravoslavno stanovnistvo 15.369, a
muslimansko 12.981. Godine 1885. izvrSen je drugi popis stanovnistva u Bosni
1 Hercegovini. Bosanskokrupski kotar imao je ukupno 36.731 stanovnika. Broj
pravoslavnog stanovnis$tva iznosio je 23.035, muslimanskog 13.606 i
rimokatolickog 90. Tre¢i sluZbeni popis stanovniStva u Bosni i Hercegovini
izvrSen je 1895. godine. Na podrucju bosanskokrupskog kotara ukupno je
zivielo 38.449 stanovnika. Pravoslavnog stanovnistva je bilo 24.558,
muslimanskog 13.711 a rimokatolickog 175. Posljednji popis stanovnistva
izvrSen je 1910. godine. Bosanskokrupski kotar sastojao se od jedne gradske
op¢ine (Bosanska Krupa) i 194 sela sa ukupno 44.185 stanovnika. Pravoslavno
stanovniStvo i dalje je bilo najbrojnije — 28.636. Broj muslimanskog
stanovniStva iznosio je 15.332, a rimokatoli¢kog 213.!

Privredni razvitak Bosanske Krupe tokom osmanske uprave uglavnom
se bazirao na tradicionalnoj poljoprivrednoj proizvodnji, trgovini i zanatstvu.
Nakon uspostave austrougarske vlasti navedene privredne grane dozivljavaju
dalji napredak. Dolazi do razvoja i modernizacije putne i Zeljeznicke
infrastrukture, industrijske proizvodnje, eksploatacije drveta, zemljoradnickih

! Statistika mjesta i pucanstva Bosne i Hercegovine, sluzbeno izdanje, Sarajevo 1880, 51-52;
Statistika mjesta i Ziteljstva Bosne i Hercegovine po popisu naroda od 1. maja 1885. godine,
sluzbeno izdanje, Zemaljska Stamparija, Sarajevo 1886, 108-111; Glavni rezultati popisa
ziteljstva u Bosni i Hercegovini od 22. aprila 1895. godine, Zemaljska vlada za Bosnu i
Hercegovinu, Zemaljska Stamparija, Sarajevo 1896, 248-259; Rezultati popisa ziteljstva u Bosni i
Hercegovini od 10. oktobra 1910. godine, Statisticki odsjek Zemaljske vlade, Zemaljska vlada za
Bosnu i Hercegovinu, Zemaljska Stamparija, Sarajevo 1912, 230-241.

zadruga, ugostiteljske djelatnosti i dr. Mijenjala se struktura stanovniStva i
svakodnevni zivot ljudi. Navedeni faktori bili su preduvjet i brzeg razvoja
kulturno-obrazovnih prilika u ovome kraju. Obzirom da je Bosanska Krupa bila
sjediSte kotara to se u velikoj mjeri odrazilo i na njen sveukupan kulturni i
prosvjetni razvoj.

Konfesionalne osnovne i srednje skole

Tokom trajanja osmanske uprave na prostoru danasnje Bosne i
Hercegovine Skolski sistem uglavnom se temeljio na konfesionalnim
osnovama. Otvarane su muslimanske, katolicke i pravoslavne osnovne i srednje
Skole, a od druge polovine 16. stoljeca i konfesionalne skole za jevrejsku djecu.

U vrijeme osmanske i tokom austrougarske uprave na podrucju
Bosanske Krupe i njene okoline djelovalo je vise muslimanskih i nekoliko
pravoslavnih osnovnih $kola. Tokom druge polovine 19. stoljeca u Bosanskoj
Krupi je za potrebe muslimanske djece djelovala i niza srednja Skola — ruzdija.

U periodu od 1850. do 1856. godine na bosanskokrupskom podrucju
otvorene su tri pravoslavne osnovne $kole. Godine 1850. pravoslavna osnovna
Skola otvorena je u Jasenici, 1855. u Bosanskoj Krupi, a godinu dana kasnije u
Velikoj Rujiskoj. Medutim, prema navodima nekih autora pravoslavna osnovna
Skola u Bosanskoj Krupi otvorena je ne$to kasnije.> Podaci o nastavnom kadru
u navedenim Skolama veoma su skromni. Prema navodima Mitra Papica
pravoslavna osnovna Skola u Bosanskoj Krupi je 1891. godine imala jednog
ucitelja 1 44 ucenika. Pored spomenutog Mihajla Petranovi¢a u ovoj skoli
spominje se i izvjesni Pop Kovadevi¢.?

Pravoslavna osnovna Skola u Bosanskoj Krupi evidentirana je i u
drugom i tre¢em sluzbenom austrougarskom popisu stanovnistva u Bosni i
Hercegovini iz 1885. odnosno 1895. godine. Prema podacima Zemaljske vlade
Skolske 1900/1901. godine na podrucju Bosne i Hercegovine djelovale su 64
pravoslavne osnovne $kole medu kojima se spominje i pravoslavna osnovna
Skola u Bosanskoj Krupi.*

2 U Prvom $ematizmu Banjalu¢ko-bihacke mitropolije pogresno je napisano da je osnovna skola
u Bosanskoj Krupi otvorena 1882. godine. Prema jednom podatku o Bosanskoj Krupi otvorena je
jos 1855. godine. Kao godinu osnivanja ove $kole V. Perinovi¢ navodi 1860. Perinovi¢ navodi po
imenu prvih devet ucitelja ove Skole isticuci posebno Mihajla Petranovica kao prvog ,,spremnog
ucitelja, koji je dosao u Bosansku krajinu 1866. godine i tu u §koli ostao do ustanka, kada je skola
prestala raditi. Mitar Papi¢, Istorija srpskih Skola u Bosni i Hercegovini, Sarajevo 1978, 33.
(dalje: M. Papi¢, Istorija srpskih skola).

3 Grupa autora, Bosansko-krupska opstina u ratu i revoluciji, Bosanska Krupa 1969, 31. (dalje:
G. autora, Bosansko-krupska opstina); M. Papi¢, Istorija srpskih skola, 133; Elvira Islamovic,
Skolstvo i obrazovanje na podrucju okruga Biha¢ za vrijeme austrougarske uprave, Bihaé 2008,
105. (dalje: E. Islamovi¢, Skolstvo).

4 E. Islamovi¢, Skolstvo, 275; M. Papi¢, Istorija srpskih §kola, 132-139.

Nakon uspostave okupacione uprave 1878. godine izvjesno vrijeme
prekinut je rad pravoslavne osnovne $kole u Bosanskoj Krupi. Skola je ponovo
pocela sa radom 1882. godine. U selima u okolini Bosanske Krupe do te godine
nije doslo do otvaranja ni jedne pravoslavne osnovne $kole.’

Pravoslavna osnovna $kola u Bosanskoj Krupi kontinuirano je radila
od obnavljanja 1882. godine do pocetka Prvog svjetskog rata. Sredinom 1914.
godine na podrucju bosanskokrupskog kotara radile su tri pravoslavne osnovne
Skole.® Usljed ratnih i drugih okolnosti, veliki broj pravoslavnih osnovnih $kola
u Bosni i Hercegovini, medu kojima i pravoslavne osnovne $kole na podrucju
bosanskokrupskog kotara prestale su sa radom.’

U vrijeme osmanske uprave u Bosni pocetno obrazovanje muslimanska
djeca sticala su u mektebima koji su se obicno nalazili pored svake dzamije.
Godine 1873. u bosanskokrupskom kraju nalazila su se 32 mekteba koje je
pohadalo 428 muskih i 320 Zenskih polaznika.® Rad ovih, ali i drugih mekteba,
nastavljen je i nakon uspostave okupacione uprave 1878. godine.

Krajem 19. stolje¢a pocelo je otvaranje reformiranih mekteba odnosno
mektebi ibtidaija.” Godine 1894. u Bosanskoj Krupi je otvorena muska mektebi
ibtidaija. Nedugo zatim sa radom je pocela i Zenska mektebi ibtidaija.
Reformirani mekteb radio je i u Otoci. Obzirom na godinu pocetka rada
moguce je zakljuciti da je bosanskokrupska muska mektebi ibtidaija jedna od
najstarijih obrazovnih ustanova ove vrste na Sirem podrucju Bosanske krajine.

Osim sibjan i reformiranih mekteba u okviru muslimanskog Skolstva u
Bosni tokom osmanskog, a kasnije i austrougarskog perioda, djelovale su i
medrese, a od druge polovine 19. stolje¢a ruzdije, Dar-ul-muallimin u Sarajevu

5 U odredenim selima npr. Haganima i Velikoj Rujiskoj djeca su pohadala vjeronau¢nu nastavu i
sticala neki vid pismenosti. U haSanskoj parohiji je 1901. godine vjeronau¢nom nastavom bilo
obuhvaceno 80 vanskolske djece. G. autora, Bosansko-krupska opstina, 40.

6 Skolski glasnik, Skolski sluzbeni list Zemaljske vlade za Bosnu i Hercegovinu, god. V,
Sarajevo, 30. juni 1914, 197. (dalje: S. glasnik).

7 ,U maju 1913. godine u Bosni i Hercegovini su proglasene ,,iznimne mjere u okviru kojih je
predvideno privremeno ukidanje pravoslavnih kulturnih ustanova. Pocetkom Prvog svjetskog rata
politicke prilike u Bosni i Hercegovini nisu isle u prilog, izmedu ostalog, ni pravoslavnim
Skolama. Naprotiv, poglavar Bosne i Hercegovine i predsjednik Zemaljske vlade Oskar Potjorek
je u oktobru 1914. godine predlagao da se pravoslavne skole u Bosni i Hercegovini ,,potpuno i za
svagda ukinu“. Tako su Skolske 1914/15. godine prestale sa radom 122 pravoslavne skole u
Bosni i Hercegovini.*“ Senaid Hadzi¢, Sead Selimovi¢, Kultura i tradicija u Bosni i Hercegovini-
visemilenijski kontinuitet, Tuzla 2012, 329.

8 G. autora, Bosansko-krupska opstina, 31.

9 Pritisnuti savremenim potrebama prilagodavanja novih uvjeta, od 10-ih godina XIX stolje¢a
pocela je reforma sibijan mekteba. Bilo je planirano uz vjeronau¢ne predmete u mektebe uvoditi
maternji jezik i racun, a zatim postepeno uvoditi i druge svjetovne predmete. Reformisani
mektebi (mekteb ibtidaije) poceli su raditi 1892. godine, a njihovo Sirenje nije teklo ni lahko ni
brzo. Posto su muslimani nerado slali svoju djecu u svjetovne Skole reformisani mektebi imali su
zadatak muslimansku djecu pribliziti savremenom obrazovanju.“ Grupa autora, Bosna i
Hercegovina od najstarijih vremena do kraja Drugog svjetskog rata, drugo izdanje, Sarajevo
1998, 257-258.

1 brojne druge. Broj medresa kao najbrojnijih muslimanskih srednjih Skola 1
ruzdija bio je razli¢it u odredenim vremenskim periodima.
Tokom jedne decenije, tacnije u periodu od 1880. do 1890. godine u

Buzimu je postojala medresa sa cjelodnevnom nastavom. Predavac je bio
poznati Serif efendija Bajri¢. Nastava se izvodila u privatnoj ku¢i na podruéju
Pomajdana gdje su bile smjestene zenska i muska dershana i mala biblioteka.
Medresu je uspjesno zavrsilo 26 polaznika. Najnovija istrazivanja govore da je
ova medresa postojala i u periodu od 1903. godine do kraja Prvog svjetskog
rata iz ¢ega se moze zakljuciti da je kontinuirano djelovala od svog osnivanja i
do pocetka rada prve drzavne osnovne Skole u Buzimu.'®

Pocetkom 1871. godine sa radom je pocela ruzdija u Bosanskoj Krupi.
Podignuta je i otvorena prilozima stanovniStva Krupskog kadiluka, a suma
priloga za njenu izgradnju iznosila je 20.000 grosa. Do pocetka rada ruzdija na
podru¢ju Bihackog sandzaka pismenost na tom prostoru bila je na veoma
niskom stepenu. PoCetkom rada ruzdija u Biha¢u, Bosanskoj Krupi i Prijedoru
donekle je umanjen procenat nepismenog stanovniStva na navedenom
podrugju.'!

Narodna osnovna $kola u Bosanskoj Krupi

Narodna osnovna skola u Bosanskoj Krupi pocela je sa radom 1880.
godine.'” Prema navodima Mithada Kozli¢i¢a ova $kola pocela je sa radom
1884. godine. Elvira Islamovi¢, pozivaju¢i se na dokument Tehnickog
odjeljenja Zemaljske vlade u Sarajevu istice da je Skola vlasniStvo erara s
jednim razredom u Bosanskoj Krupi osnovana 1885. godine. Kontinuirano je
radila od osnivanja do 1913. godine, a u skladu s ratnim prilikama, i tokom
Prvog svjetskog rata."

I na podrucju Bosanske Krupe zabiljezen je prilicno jak otpor
upisivanju djece, narocito muslimanske Zenske djece, u drzavne osnovne Skole.
U novembru 1880. godine sreski predstojnik u Bosanskoj Krupi izdao je
naredbu po kojoj su sva djeca dorasla za Skolu bez obzira na vjeroispovijest bila

10" Amir SijamhodZi¢, Razvoj savremenog $kolstva na podru&ju opéine BuZim sa posebnim
osvrtom na OS ,,Buzim®, Zbornik radova sa naucnog skupa ,, Osnovnoskolska i srednjoskolska
tradicija na podrucju opcine BuzZim, te zahtjevi odgojno-obrazovne reforme u Bosni i
Hercegovini* Buzim, 15. novembra 2013. godine, Buzim 2014, 8. (dalje: A. SijamhodZié, Razvoj
savremenog Skolstva).

' Hajrudin Curi¢, Skolske prilike Muslimana u Bosni i Hercegovini 1800-1878, Srpska
akademija nauka i umetnosti, posebna izdanja, knj. CCCLXXXIX, Odeljenje drustvenih nauka,
knj. 50, Beograd 1965, 150.

12 Mitar Papi¢, Skolstvo u Bosni i Hercegovini za vrijeme austrougarske okupacije (1878-1918),
Sarajevo 1972, 42-43. (dalje: M. Papié, Skolstvo u BiH).

13 Mithad Kozli¢i¢, Stanovnistvo i naselja Unsko-sanskog podrucja 1879-1921. godine, Biha¢
1999, 32-34. (dalje: M. Kozli¢i¢, Stanovnistvo); E. Islamovié, Skolstvo, 104; Mitar Papic,
Skolstvo u Bosni i Hercegovini (1918-1941), Sarajevo 1984, 19.

duzna pohadati redovnu nastavu.'* Ovaj podatak upuéuje na zakljucak da je
prva drzavna osnovna $kola u Bosanskoj Krupi pocela sa radom 1880. godine.

Tokom prvih godina u $koli je nastavu izvodio jedan ucitelj. Godine
1880. nastava je povjerena jednom isluzenom podoficiru austrougarske vojske.
Po popisu stanovnis$tva u Bosni 1 Hercegovini iz 1885. godine u Bosanskoj
Krupi je evidentirano 2.096 stanovnika. Na podrucju cijelog bosanskokrupskog
kotara evidentirana su dva ucitelja, u Bosanskoj Krupi i u Bojni. Deset godina
kasnije broj ucitelja u skoli poveéan je na tri. Medu prvim uciteljima u skoli
navodi se Simo Momcilovi¢, a jedno vrijeme u $koli je radio i ucitelj Mile
Obradovi¢.” Obzirom da je na poletku, vjerovatno usljed nedostatka
uciteljskog kadra, izvodenje nastave povjereno jednom podoficiru, upuéuje na
zakljucak da je Narodna osnovna $kola u Bosanskoj Krupi i pocela sa radom
spomenute 1880. godine. Opce je poznato da su Skolske 1880/81. godine
okupacione vlasti otvorile Cetiri gradske osnovne $kole u Bosni i Hercegovini:
u Sarajevu, Bihacu, Banja Luci i Travniku. Imajuéi u vidu da je Narodna
osnovna Skola u Bosanskoj Krupi, najvjerovatnije pocela sa radom 1880.
godine, zasigurno spada u jednu od prvih drzavnih osnovnih $kola na podrucju
Bosanske krajine.

U periodu od 1891. do 1899. godine u $koli su radili sljede¢i ucitelji:
Simo Kirsti¢, Branko Maglov, Nikola Kondi¢ (obavljao duznost i direktora
Skole), Zorka Kondi¢, Stjepan Batini¢, Ana Latas, Jovan Przulj, Marija
Lazarevi¢, Simo Kratovi¢, Milka Martinovié, Sofija Komadina, Ivan
Kovacevi¢, Ljubica Bader, Robert VraneSi¢, Milan Martinovi¢ (obavljao
duznost i direktora $kole) i brojni drugi.'®

Od 1899. do kraja Prvog svjetskog rata 1918. godine u Skoli se
spominju sljedeci ucitelji: Isailo Skenzi¢, Hermina Khyo, Margareta Neuwirth,
Stevan Banovi¢, Salih Mujanovi¢, Fejzo Cavki¢, Andelka Radoman, Jovo
Deli¢, Jovan Radoni¢, Mehmed Siljkovi¢, Petar Putica, Marija Cerjak, Stefanija
Sagi¢, Anka Sebeli¢, Jelka Vuli¢, Ana Jeréinovié, Stevan Stojni¢ i brojni
drugi.!”

14 G. autora, Bosansko-krupska opstina, 40.

15 E. Islamovi¢, Skolstvo, 62; G. autora, Bosansko-krupska opstina, 40; Kalendar Bosnjak za
1886. godinu, god. 1V, Zemaljska Stamparija, Sarajevo 1886, 82. (dalje: K. Bosnjak za 1886);
Amir Sijamhodzi¢, Slovo o zavi¢aju, Buzim 2015, 133. (dalje: A. Sijamhodzi¢, Slovo).

16 E. Islamovi¢, Skolstvo, 104; Sluzbeni dodatak Skolskog viesnika za 1894. godinu, Zemaljska
Stamparija, Sarajevo 1894, 103-180. (dalje: S. dodatak Sk. vjesnika); S. dodatak Sk. viesnika za
1896. godinu, Sarajevo 1896, 15-19; Skolski glasnik, Prosvjetni odsjek Zemaljske vlade za Bosnu
i Hercegovinu, god. X, br. 11-12, Sarajevo, 31. decembar 1919, 11-12; S. dodatak Sk. vjesnika za
1897. godinu, Sarajevo 1897, 2; Bosnischer Bote, Bosanski glasnik, Op¢i adresni priru¢nik sa
kalendarom svih vjeroispovijedi za Bosnu i Hercegovinu, Sarajevo 1899, 43; S. dodatak Sk.
vjesnika za 1898. godinu, Sarajevo 1898, 18.

17°S. dodatak St. vjesnika za 1899. godinu, Sarajevo 1898, 1-11; E. Islamovi¢, Skolstvo, 105; S.
dodatak Sk. vjesnika za 1904. godinu, Sarajevo 1904, 33-34; Bosnischer Bote, Bosanski glasnik,
Universal-Hand-und Adressbuch fiir Bosnien-Hercegovina, Sarajevo 1903, 124. (dalje: B. Bote);
S. glasnik, god. VI, Sarajevo, 31. maj 1915, 137; S. glasnik, god. VII, Sarajevo, 31. decembar
1916, 196; S. glasnik, god. VII, Sarajevo, 29. februar 1916, 19; Sarajevski list, god. XXXVII, br.

Skola je bila adekvatno snabdjevena nastavnim sredstvima,
pomagalima, namjeStajem i ostalim stvarima potrebnim za redovan odgojno-
obrazovni proces. Imala je vlastitu zoolosku zbirku. U Skoli su cesto
organizirane razliite vrste zabava s ciljem nov€anog pomaganja ucenicima
slabijeg imovnog stanja. Deset godina nakon ujedinjenja, tac¢nije Skolske
1928/29. godine u Bosanskoj Krupi su radile dvije osnovne skole.

Drzavne osnovne $kole u okolini Bosanske Krupe

Do 1885-1886. godine u naseljima bosanskokrupskog kraja nije
postojala nijedna drzavna osnovna $kola. Osnivanje narodnih osnovnih $kola na
ovom podrucju odvijalo se daleko lakSe u pravoslavnim, nego u mjestima s
dominantnim muslimanskim stanovnistvom.

Narodna osnovna s$kola u Otoci pocela je sa radom Skolske 1886/1887.
godine.”® Medutim, prema navodima odredenih istrazivaéa ova Skola je
otvorena 1885,'” odnosno 1890. godine.?® Do pocetka rada ove $kole na Sirem
otockom podru¢ju evidentirano je oko 95% nepismenog stanovniStva.
Novootvorenu $kolu u Otoci istovremeno su pocela pohadati djeca razli¢itih
nacionalnih 1 vjerskih oprijedjeljenja.

Kao i u mnogim krajevima Bosne i Hercegovine i ovdje je bio prisutan
otpor upisivanju muslimanske djece, narocito zenske, u redovnu drzavnu
osnovnu Skolu. Dvadesetak godina nakon otvaranja $kole Otoka je dobila prve
akademski obrazovane ljude. Bili su to Nurija Caugevi¢, Dragan Luka¢ i Jovo
Ivanovi¢. U prvim godinama rada nastavu u $koli izvodio je jedan ucitel;.
Godine 1886. u $koli je radio ucitelj N. Maljkovié.?! Navedeni podatak upuéuje
na konstataciju pojedinih istraZivaca da je ova Skola otvorena 1885. odnosno
1886. godine.

Od osnivanja do kraja 1918. godine u Narodnoj osnovnoj skoli u Otoci
izmijenio se veliki broj nastavnog kadra. Medutim, za veéinu njih podaci su
nedostupni. Pozivaju¢i se na kalendar ,,.Bosnjak™ za 1893. godinu Elvira
Islamovi¢ navodi kako je mjesto ucitelja te godine u ovoj Skoli bilo
nepopunjeno. Takoder, ista autorica, pozivaju¢i se na kalendar ,,Bosnjak* za

312, Sarajevo, 18. decembar 1914, 1. (dalje: S. list); S. glasnik, god. IX, Sarajevo, 28. februar
1918, 16; S. glasnik, god. IX, Sarajevo, 31. oktobar 1918, 90; A. Sijamhodzi¢, Razvoj
savremenog Skolstva, 7-8.

18 M. Papi¢, Skolstvo u BiH, 46.

19 M. Kozli¢ié, Stanovnistvo, 33.

20 Elvira Islamovi¢ pozivajuéi se na dokument Tehnickog odjeljenja Zemaljske vlade u Sarajevu
navodi da je Narodna osnovna $kola u Otoci, vlasnistvo Opéine s tri razreda otvorena 1890.
godine. E. Islamovic¢, Skolstvo, 104.

2l Mirza Ahmetbasi¢, Adnan Hafizovi¢, Osnovna Skola ,, Otoka“ od osnivanja do danas, Bihaé
2008, 10; K. Bosnjak za 1886, 82.

1897. godinu navodi da su u ovoj Skoli radila dva ucitelja, Vaso Radovanovi¢ i
Duro Sebe¢i¢.??

Godine 1894. u Narodnu osnovnu Skolu u Otoci iz Laminaca
premjesten je pomocni ugitelj tamosnje $kole Marko Zivkovi¢. Dvije godine
kasnije u Otoku je premjesten bivsi pomoéni uditelj grac¢anicke Narodne
osnovne Skole Mehmed Midzi¢, koji je krajem iste, 1896. godine, razrijeSen
daljeg sluZzbovanja u Narodnoj osnovnoj $koli u Otoci. Godine 1896. iz Otoke
je u Bosanski Novi premjesten ucitelj Petar Susi¢, a u Otoku spomenuti ucitelj
Vaso Radovanovi¢ iz obliznjeg Velikog Radi¢a.?

Jedno vrijeme kao ucitelj u Narodnoj osnovnoj skoli u Otoci radio je
Simo Muti¢. Godine 1897. u Otoku je iz Broca premjesten ucitelj Spasoje
Kosti¢ a iz Otoke u Donji Unac Vaso Radovanovi¢. Na duznost privremenog
ucitelja u Otoku je 1902. godine dosao Ibrahim Ustavdi¢ (roden u Gracanici
kod Tuzle 1880. godine) koji je ve¢ 1903. godine iz Otoke otisao u Kozarac
kod Prijedora, 1904. u Prijedor, a Skolske 1905/1906. godine u rodnu
Gracanicu. Duznost ucitelja 1910. godine obavljao je Petar Gakovi¢ (spominje
se i 1903. godine) i Ilija Balorda.?*

Godine 1912. nastavu u $koli su izvodili sljede¢i ucitelji: Andelka
Radoman, koja je ovdje premjestena iz Bosanske Krupe, a iz Otoke u Branjevo
ucitelj Dane Polovina, Draga Krni¢ (u Otoku dosla iz Bos. Kobasa, ostala do
oktobra 1912. godine kada je premjestena u Branjevo), Milo§ Bastasi¢ (ostao
do kraja 1912. godine kada je premjesten u Prnjavor) i brojni drugi.?® Sljedece
godine u Skoli se spominje ucitelj Ilija Opaci¢, a 1916. uciteljica Ana
Schindler.?

Pocetak Prvog svjetskog rata doveo je u veoma tezak polozaj veliki broj
Skola na podru¢ju Bosanske Krupe i njene okoline. Jedan broj narodnih
osnovnih Skola reducirao je svoj rad, dok su neke privremeno obustavile
redovno odvijanje obrazovno-odgojnog procesa. Narodna osnovna Skola u
Otoci u skladu sa ratnim prilikama radila je tokom cijelog ratnog perioda.

Narodna osnovna $kola u Hasanbegovoj Jasenici osnovana je Skolske
1902/1903. godine. Bila je vlasni$tvo erara sa zemaljskim troskom od 32.350
K.?” Medutim, pojedini istraziva¢i kao godinu otvorenja i rada ove Skole

2 E. Islamovié, Skolstvo, 104.

3 S, dodatak Sk. vjesnika za 1894. godinu, Sarajevo 1894, 180; S. dodatak Sk. viesnika za 1896.
godinu, Sarajevo 1896, 15-22.

24 A, Sijamhodzi¢, Slovo, 44; S. list, god. XII, br. 71, 16. juni 1889, 1; S. dodatak Sk. vjesnika za
1897. godinu, Sarajevo 1897, 2; Osman Deli¢, Sto godina Narodne osnovne Skole u Gracanici,
Gracanica 1986, 35; E. Islamovi¢, Skolstvo, 105; B. Bote, 124.

23S, list, god. XXXV, br. 20, 14. januar 1912, 1; S. list, god. XXXV, br. 100, 21. april 1912, 1; S.
list, god. XXXV, br. 243, 21. oktobar 1912, 1; S. list, god. XXXV, br. 265, 19. novembar 1912,
1; S. list, god. XXXV, br. 284, 14. decembar 1912, 1; S. list, god. XXXV, br. 81, 29. mart 1912,
1.

20§, Jist, god. XXXVI, br. 13, 8. januar 1913, 1; S. glasnik, god. VII, Sarajevo, 29. februar 1916,
19.

27 M. Papié, Skolstvo u BiH, 46-48; E. Islamovié, Skolstvo, 104.

navode vremenski period izmedu 1914. i 1918. godine.”® Nastavni proces u
ovoj Skoli u periodu od 1914. godine do kraja Prvog svjetskog rata izvodili su
sljedeci ucitelji: Puro Radeti¢ (premjesten ovdje iz KruSevice) i Milka i1 Trifun
Gaji¢ (premjesteni ovdje iz Srebrenice).?’

Godine 1888. sa radom je pocela Narodna osnovna $kola u Velikom
Radi¢u.’® Medutim, i kod ove $kole postoje razilazenja oko godine njenog
otvaranja. Tako se, pored 1888, kao godine njenog otvorenja navode i 1892.
odnosno 1895. godina. Skola je kontinuirano radila od osnivanja do kraja 1913.
godine. Zabiljezeno je da se nastavni proces, u skladu s ratnim prilikama,
odvijao i tokom Prvog svjetskog rata.’!

Narodna osnovna skola u Velikom Radi¢u u prvim godinama svoga
rada imala je jednog ucitelja. Godine 1893. u skoli se spominje ucitelj Luka
Mandi¢, a tri godine kasnije Milovan StaniSi¢ (premjesten iz Bijeljine). Ucitelj
Ilija Glucevac spominje se 1901, a Eugenija Devi¢ 1916. godine (premjestena
iz Petrovca) i drugi.*?

Narodna osnovna $kola u Ivanjskoj otvorena je 1902. godine.*
Redovno je radila od osnivanja do kraja 1913. godine, a u skladu s ratnim
prilikama, i tokom cijelog ratnog perioda (1914-1918).3

Godine 1910. u HaSanima® je otvorena Narodna osnovna $kola,
vlasniStvo erara s jednim razredom. Te godine za izgradnju Skolskog objekta
utroSeno je 14.926 K. I ova skola je redovno radila do kraja 1913. godine, a u
skladu s novonastalim ratnim okolnostima i tokom Prvog sjetskog rata. Nije
poznato ko je izvodio nastavu u ovoj skoli do 1912. godine. Kao ucitelj 1912.
godine navodi se Lazar Kotur. Iste godine iz ove Skole otiSao je na sluzbu u
Bosansku Krupu.*®

28 M. Kozli¢i¢, Stanovnistvo, 34.

29 S. list, god. XLI, br. 83, 18. oktobar 1918, 1; S. /ist, god. XXXVII, br. 323, 16. decembar 1914,
1; §. list, God. XXXVII, br. 325, 18. decembar 1914, 1.

30 E. Islamovié, Skolstvo, 104.

31 G. autora, Bosansko-krupska opstina, 40; M. Kozli¢i¢, Stanovnistvo, 34-35.

32 . Islamovié, Skolstvo, 104-105; S. dodatak Sk. Viesnika za 1896. godinu, Sarajevo 1896, 19-
20; $. glasnik, God. VII, Sarajevo 31. oktobar 1916, 141.

33 M. Papié, Skolstvo u BiH, 46-48.

34 M. Kozli¢ié, Stanovnistvo, 33-34.

35 U Hasanima kod Bosanske Krupe roden je 1. januara 1915. godine poznati bosansko-
hercegovacki knjizevnik Branko Copi¢. Neke od njegovih poznatih knjiga su: Orlovi rano lete,
Delije na Bihacu, Prolom i druge. Umro je u Beogradu 1984. godine. Zanimljivo je istaci da su,
izmedu ostalih, na bosanskokrupskom podru&ju rodeni i: reisu-l-ulema Dzemaludin ef. Caugevié
(Arapusa kod Bosanske Krupe, 28. decembar 1870, umro u Sarajevu 1938. godine), Murat ef.
Hajrovi¢ Hulusi (Bosanska Krupa 1873, umro u Sarajevu 1918. godine), knjizevnik Murat
Suvali¢ (Bosanska Krupa 10. februar 1897, umro u Bosanskoj Krupi, 18. marta 1936. godine),
filozof, publicista i historicar Safet Krupi¢ (Bosanska Krupa, 1. mart 1911, umro u Jasenovcu,
oktobra 1942. godine), slikar Enver Krupi¢ (Bosanska Krupa, 5. april 1911, umro u Bihacu 29.
januara 1992. godine) i brojni drugi.

36 E. Islamovié, Skolstvo, 104; G. autora, Bosansko-krupska opstina, 40; M. Kozligié,
Stanovnistvo, 34; S. list, god. XXXV, br. 49, 2. mart 1912, 1.

Drzavna osnovna Skola u Vranjskoj otvorena je relativno kasno,
Skolske 1911/1912. godine. Kao i ostale, i ova Skola je, u skladu s ratnim
prilikama, radila tokom Prvog svjetskog rata. Podaci o uciteljskom kadru nisu
dostupni. Godine 1915. nastavu je izvodio ucitelj Milan Cveti¢ (premjesten
ovdje iz Meke Grude).”’

Buzim kao integralni dio tadasnjeg bosanskokrupskog kotara prvu
drzavnu osnovnu $kolu dobio je tek 1913. godine. Naime, na podru¢ju danasnje
op¢ine Buzim, od 128 skola koliko su austrougarske vlasti izgradile na prostoru
Bosanske krajine, samo se nalazila jedna. Rije¢ je o Narodnoj osnovnoj skoli u
Dobrom Selu (Radocu) izgradenoj 1913. godine. Skola je prvobitno trebala biti
izgradena u centru Buzima. Medutim, ponuda za njenu izgradnju nije bila
shvacena i odbijena je od strane lokalnih prvaka. Skolski objekat izgraden je na
Radocu gdje je vecinsko pravoslavno stanovnistvo s odusSevljenjem prihvatilo
ovaj projekat. Marija Lazarevi¢ bila je prva uciteljica i upravnica ove Skole.
Drugi ucitelj bio je Stevan Stojni¢ koji je poceo izvoditi nastavu od 1914.
godine.?®

Do pocetka Drugog svjetskog rata 1941. godine, pored Skola koje su
djelovale na podruc¢ju bosanskokrupskog kotara tokom okupacionog perioda,
osnovne Skole izgradene su i otvorene u BuZimu, Srednjem Duboviku, Suvaji,
Puceniku, Perni, Banjanima, Zalinu 1 brojnim drugim mjestima.

Zakljucak

Austrougarski period je vrijeme uspostavljanja vlasti nove drzave i
drustvenih odnosa u cjelini, kako na podru¢ju Bosanske Krupe, Bosanske
krajine, tako i cijele Bosne i Hercegovine. Nakon osmanskog kulturno-
civilizacijskog kruga u ¢ijem sastavu se nalazila vise od Cetiri stoljeca, Bosna i
Hercegovina odjednom se nasla u sasvim novom kulturno-civilizacijskom
okruzenju. Dolazi do intenzivnijeg razvoja privrede koja je u znacajnoj mjeri
uticala na sveukupni drustveni zivot bosanskokrupskog kraja. Doslo je i do
promjena u nacionalnoj, vjerskoj i socijalnoj strukturi stanovnistva. To je
vrijeme pocetka brzeg urbanog razvoja Bosanske Krupe i njenog polaganog
prerastanja u jedan moderni evropski grad.

Uspostavom austrougarske uprave u Bosni 1 Hercegovini doslo je do
temeljitih promjena u organiziranju i radu $kolskih ustanova. Nova vlast je, u
skladu s ciljevima okupacione politike, pristupila otvaranju drzavnih osnovnih
Skola. Vlast je posebnim propisima regulirala osnivanje drzavnih S$kola,
izgradnju skolskih zgrada i drugo. Do otvaranja prve drzavne osnovne $kole u

37 M. Papic, Skolstvo u BiH, 46-48; M. Kozli¢i¢, Stanovnistvo, 35; S. list, God. XXXVIIL, br. 63,
18. februar 1915, 1.
38 Amir SijamhodZi¢, Razvoj savremenog Skolstva, 8.

Bosanskoj Krupi na podru¢ju Bosne i Hercegovine vec je bilo otvoreno 38 ovih
skola.

Nedugo nakon okupacije prve narodne osnovne Skole na podrucju
bosanskokrupskog kotara pocele su sa radom u Bosanskoj Krupi, Otoci i
Velikom Radic¢u. Pocetkom 20. stoljeca drzavne osnovne $kole otvorene su i u
Hasanbegovoj Jasenici, Ivanjskoj, Vranjskoj i Hasanima. Ve¢ je istaknuto da je
na ovom podrucju zabiljezen otpor upisivanju muslimanske djece, posebno
zenske, u novootvorene Skole. Stoga je sreski predstojnik u Bosanskoj Krupi u
novembru 1880. godine izdao naredbu po kojoj su sva djeca bez obzira na
vjeroispovijest bila duzna pohadati redovnu osnovnu skolu. U Buzimu je
takoder izdato naredenje o popisu sve djece dorasle za pocetak redovnog
Skolovanja. Ovakve i sli¢ne aktivnosti poduzimane od strane nadleznih vlasti
izazivale su uznemirenje 1 revolt, posebno kod muslimanskog dijela
stanovnisStva, zbog ¢ega je ponekad angazirana i zandarmerija.

Rad pravoslavne osnovne skole u Bosanskoj Krupi, bez obzira na
privremeni prekid neposredno nakon uspostave okupacione uprave, obnovljen
je 1882. godine i trajao je do pocetka Prvog svjetskog rata. Djelovanje sibjan
mekteba nastavljeno je 1 nakon 1878. godine. Godine 1894. otvorena je muska
mektebi ibtidaija u Bosanskoj Krupi, jedna od najstarijih na Sirem podrucju
Bosanske krajine. Pojavom reformiranih mekteba odredeni broj sibjan mekteba
na podru¢ju bosanskokrupskog kotara prestao je sa radom. Istovremeno sa
osnivanjem prve drzavne osnovne Skole u Bosanskoj Krupi 1880. godine sa
radom je pocela medresa u Buzimu. Radila je do 1890. godine, a prema novijim
istrazivanjima do kraja Prvog svjetskog rata.

Govoriti o prosvjetnim prilikama na bosanskokrupskom podruc¢ju tokom
austrougarskog perioda nezaobilazno je bez jednog kraceg podsjetnika na
period osmanske uprave na navedenom podruéju. Tokom perioda osmanske
uprave postojala je Bosanskokrupska nahija. U njenom sastavu tokom prve
polovine 19. stoljeca, pored Bosanske Krupe, bila su sljedeca mjesta: Otoka,
Jezerski, Vrnogra¢ i Buzim. Nakon nove administrativne reorganizacije koju je
izvrsio Omer Lutfi-pasa Bosanski ejalet dijelio se na kajmekamluke, a oni na
mudirluke. Bosanska Krupa zajedno sa Buzimom bila je mudirluk u okviru
Bihackog kajmekamluka. Novom reorganizacijom 1865. godine Bosna je
podijeljena na sandzake (okruge), a oni na kaze (srezove). Bosanska Krupa je
predstavljala centar kaze u okviru Bihackog sandzaka §to se zadrzalo do kraja
osmanske uprave. Prisustvo osmanske vlasti u ovom kraju ostavilo je snazan
pecat njegovom sveukupnom privrednom, kulturnom, obrazovnom i drugom
razvoju. Na osnovu navedenog moze se zakljuciti da je Bosanska Krupa na
razmedu 19. i 20. stolje¢a predstavljala znacajnu obrazovnu sredinu za razliku
od nekih drugih u njenom Sirem okruzenju.

Summary

The Austro-Hungarian period was the time of the establishment of the
government of the new state and social relations as a whole, both in the area of
Bosanska Krupa, Bosnian Krajina, and the whole of Bosnia and Herzegovina.
After the Ottoman cultural-civilizational circle, which included more than four
centuries, Bosnia and Herzegovina suddenly found itself in a completely new
cultural-civilizational environment. There is a more intensive development of
the economy, which has significantly affected the overall social life of the
Bosnian Krupa region. There have also been changes in the national, religious
and social structure of the population. This is the time of the beginning of the
faster urban development of Bosanska Krupa and its slow growth into a modern
European city.

With the establishment of the Austro-Hungarian administration in
Bosnia and Herzegovina, there were fundamental changes in the organization
and work of school institutions. The new government, in line with the goals of
the occupation policy, started opening state primary schools. The government
regulated the establishment of state schools, the construction of school
buildings and other special regulations. By the opening of the first state primary
school in Bosanska Krupa in Bosnia and Herzegovina, 38 of these schools had
already been opened.

Shortly after the occupation of the first public primary school in the
area of Bosansko Krupa, they started working in Bosanska Krupa, Otoka and
Veliki Radi¢. At the beginning of the 20th century, state primary schools were
opened in Hasanbeg's Jasenica, Ivanjska, Vranjska and Hasani. It has already
been pointed out that resistance to the enrollment of Muslim children,
especially women, in newly opened schools has been noted in this area.
Therefore, in November 1880, the district head in Bosanska Krupa issued an
order according to which all children, regardless of religion, were obliged to
attend regular primary school. In Buzim, an order was also issued to list all
children who were old enough to start regular schooling. Such and similar
activities undertaken by the competent authorities caused unrest and revolt,
especially among the Muslim part of the population, which is why the
gendarmerie was sometimes engaged.

The work of the Orthodox primary school in Bosanska Krupa,
regardless of the temporary interruption immediately after the establishment of
the occupation administration, was renewed in 1882 and lasted until the
beginning of the First World War. The activities of the sibjan mekteb continued
after 1878. In 1894, a male mektebi ibtidaiya was opened in Bosanska Krupa,
one of the oldest in the wider area of the Bosnian Krajina. With the appearance
of the reformed mektebs, a number of Sibenik mektebs in the area of Bosansko
Krupa district ceased to operate. Simultaneously with the founding of the first
state primary school in Bosanska Krupa in 1880, the madrasa in Buzim started

operating. It worked until 1890, and according to recent research until the end
of the First World War.

Talking about educational opportunities in the Bosnian Krupa area
during the Austro-Hungarian period is inevitable without a brief reminder of
the period of Ottoman rule in the area. During the period of Ottoman rule, there
was a Bosansko Krupska nahija. During the first half of the 19th century, in
addition to Bosanska Krupa, it included the following places: Otoka, Jezerski,
Vrogra¢ and Buzim. After a new administrative reorganization carried out by
Omer Lutfi-pasha, the Bosnian eyalet was divided into kajmekamluks, and they
into mudirluks. Bosanska Krupa together with Buzim was mudirluk within the
Biha¢ kajmekamluk. With the new reorganization in 1865, Bosnia was divided
into sandzaks (districts), and they into kaze (districts). Bosanska Krupa was the
center of the kaza within the Biha¢ Sandzak, which remained until the end of
the Ottoman rule. The presence of the Ottoman government in this area left a
strong mark on its overall economic, cultural, educational and other
development. Based on the above, it can be concluded that Bosanska Krupa at
the turn of the 19th and 20th centuries was a significant educational
environment, unlike some others in its wider environment.

